MAFUNZO YA UBUNIFU WA TEKNOLOJIA .

MAELEZO MAFUPI KUHUSU MAFUNZO 
Mchakato wa usanifu /ubunifu ni sanaa na pia sayansi na unajitokeza katika masomo mengine tofauti tofauti. Njia sahihi ya kutizama uhandisi sanifu ni ile ya kujaribu kutafuta ufumbuzi wa  tatizo. Hatua zifuatazo zinaweza kusaidia kukuelekeza; zinaweza kutumika kama njia ya kutafuta na kuhifadhi majalada ya mchakato wa usanifu, kukusaidia wewe na timu yako katika mradi wa usanifu na kuwapa mawazo ya namna ya kuendeleza. “Nguvu kazi” kwa chaguo la uhandisi ambapo vitendea kazi kimsingi ni haba, mara nyingi timiza vigezo vya  kutatua tatizo, lakini mahali kwa kawaida kuna utatuzi wa tatizo, ambao ni rahisi, usio na gharama kubwa na mzuri. Inaweza kuchukua muda mrefu kuufikia lakini endelea kufanya bidii kuutafuta kwa muda mrefu kadri iwezekanavyo. 

Mchakato wa usanifu kwa kawaida huchukuliwa kwamba ni muunganiko  wa hatua zifuatazo;

· Kukusanya habari/taarifa

· Kujua tatizo

· Kupanga mahitaji ya usanifu

· Kuzalisha mawazo

· Changanuo na majaribio ya awali

· Tathmini ya dhana 

· Usanifu wa kina

· Uundaji

·  Jaribio na tathmini
Mchakato huu sio wa mtiririko wa moja kwa moja, hata hivyo, na ni vizuri zaidi ukifikiriwa kuwa  katika duara au mzunguko kwa kuwa ni muhimu kupitia mzunguko wa usanifu wako mara kadhaa ili kupata majibu mazuri.

Uzoefu umeonyesha kuwa kadri utakavyotumia muda mrefu zaidi katika hatua za awali za usanifu ndivyo hatua za mwisho zinavyozidi kuwa rahisi. Ni muhimu pia kupitia mduara mzunguko huo mara kwa mara ili kupata majibu ya ufumbuzi na kuyaboresha. Kila mara unapopitia mzunguko wako unajifunza kitu kipya ambacho kitakupelekea kupata bidhaa bora mwishoni. Wakati mwingine inaweza kukuchukua muda mrefu kufanya mapitio ya mzunguko lakini wakati mwingine unaweza  kupitia hatua hizo kwa haraka haraka ili kupata majibu na kuendelea mbele kwa kasi zaidi. Kadri unavyozidi kuwa mzoefu katika usanifu , unajifunza ni wakati gani uwe na kasi, upate matokeo kwa haraka na ni wakati gani uende taratibu ukiwa makini zaidi.       
AWAMU YA KWANZA : TAARIFA

· Kukusanya Taarifa

· Kuunda/Kujua Tatizo

· Mahitaji Ya Usanifu
Malengo ya awamu ya kwanza: 
Malengo ya awamu hii ni kumuwezesha mshiriki kujua namna ya kupata taarifa/maelezo ya tatizo na ukubwa wa tatizo lenyewe kabla ya kuanza kufanya ubunifu.
   AWAMU YA KWANZA

 1.MAELEZO/TAARIFA

Ni muhimu kupata taarifa kadri uwezavyo kuhusu mradi wako kabla haujaanza kuusanifu. Unapaswa kutafuta kadri uwezavyo kuhusu;

· Hali iliyopo kwa wakati huo kuhusu sanaa: nini kingine kipo ambacho kinafanya kazi sawa na hiyo unayotaka kuifanya wewe.

· Matakwa na mahitaji ya mtumiaji ili kifaa hicho kiweze kufanya kazi: kiwe cha ukubwa gani? Kitagharimu kiasi gani? Kinapaswa kuzalisha nini? Kitatumia mitambo au nguvu ya mwanadamu?

· Mandhari/mazingira ya pale kifaa kitakapotumika: kitatumika ndani au nje ya jengo? Kitatumika zaidi na wanawakea au wanaume? Mwaka mzima au majra ya mvua? Kitamilikiwa na mtu mmoja mmoja au kikundi?

· Teknolojia zinazofanana: ni teknolojia zipi zinafanya kazi  kama hiyo? Ni mitambo gani inafanya kazi kama hiyo?

Kuna njia nyingi ambazo unaweza kupata taarifa hizi. Kuwahoji wataalamu na kuwaangalia kwa makini watumiaji, utafiti mdogo, kutumia maktaba au mitandao, na wewe binafsi kujaribu kufanya vitu. Kama kuna uwezekano wa kupata kompyuta, mtandao ni chanzo kizuri cha taarifa. Kumbukumbu, maandiko ya marejeo kama ya World Bank Development Indicators, the Economist Intelligence Unit Country Profiles na mingineyo yanaweza kukupa maelezo mazuri ya mambo yaliyopita

Vyanzo hivi pia vinaweza kupatikana maktaba. Kadri uwezavyo jaribu kuwaona na kuzungumza pia na watu ambao ndio watakuwa watumiaji wa bidhaa na kuwa karibu na mazingira ambapo bidhaa ilipo. Hizi ni njia tatu ambazo unaweza kupata habari:

CHUNGUZA kwa kutumia busara na hisia zako zote na urekodi kile unachokiona na kuwaza. Jaribu kumfuatilia kwa karibu mtu anayekabiliwa na tatizo ambalo bidhaa yako inatarajia kulitatua. Kuwa makini kuweka kumbukumbu /nukuu  kadri uwezavyo kuhusu namna ambavyo wanajihusisha na teknolojia zilizopo tayari ambazo zimekusudia kutatua tatizo hilo hilo.

ULIZA watumiaji wanafikiri nini kuhusu mchakato unaoendelea. Sikiliza majibu yao kwa makini ili ujue ni nini wanachowaza kuwa ni tatizo. Wape fursa waelezee mazingira ambayo wanatumia kifaa hicho.

JARIBU mchakato huo wewe binafsi. Tumia njia au teknolojia zilizopo na unukuu nini kizuri na nini kibaya katika michakato hiyo. Jaribu kupima muda ambao unatumika kwa mchakato mzima na muda unaotumika kwa kila hatua  ili kujua ni hatua ipi inachukua muda zaidi na unaweza ukakusudia kuboresha ufanisi zaidi. Angalia teknolojia ambazo zinafanya kazi zinazofanana, pamoja na vifaa ambavyo viliundwa maalum kulielekea tatizo lako. Kwa mfano, kama unajaribu kusaga majani ya moringa yawe kama poda; je kuna kinu ambacho kinasaga nafaka kuwa unga, ambapo unaweza kutazama ili uelewe ni jinsi gani kinafanya kazi? Hakikisha kuwa unarekodi maelezo na kuyapanga kikamilifu kwa kuwa utayatumia  kurejea wakati unafanya usanifu wako.

Zoezi la Mashine ya kupukuchua mahindi (chunguza,Uliza,Jaribu)
Chunguza (andika ulichokiona)

Chunguza (andika ulichokiona)

Uliza (Andika maswali na majibu )

Uliza (Andika maswali na majibu )

Jaribu (jaribu mambo kadhaa na uandike uzoefu ulioupata )

Jaribu (jaribu mambo kadhaa na uandike uzoefu ulioupata )

2.KUUNDA TATIZO

Ikiwa sasa umeshaelewa vizuri kuhusu changamoto, ni muhimu kuunda tatizo. Ni vipengele vipi vya tatizo unavyotaka kuvifanyia kazi? Watumiaji wako ni akina nani? Wateja wako ni nani? (wateja si lazima wawe watumiaji), ni nini ambacho watumiaji na /au wateja wanataka haswa? Inaweza kuwa ni tofauti na kile wanachosema wanataka- wanaweza kuwa wameliunda tatizo katika namna ambayo linapendekeza ufumbuzi. Ni vizuri kurudi nyuma kwenye mahitaji ya msingi ya tatizo na kuunda kutegemea hapo. Fikiri kwa makini wadau wanaohusika kwenye mradi huo na wale unaowahusisha kwenye ufumbuzi wako. Fikiri kuhusu namna kadhaa za kuunda tatizo na ukusanye taarifa zaidi kuhusu kila tatizo ili kuwa na uhakika kwamba unatatua tatizo sahihi.

Mfano : Kwa mfano, kama tunabuni kifaa kwa ajili ya ushirika wa wanaofuga nyuki na wametaka kifaa cha kukamulia asali, tunaweza kuanza kwa kutengeneza chombo cha kukamulia lakini tunaweza kurudi nyuma kidogo na kuangalia ni kwanini wanataka chombo hicho. Bila shaka ni kwa sababu wanataka kuuza asali.

Lakini itakuwaje tukiongea na watu wanaotaka kununua asali hiyo na tukakuta kwamba wanapendelea asali ambayo bado ipo kwenye sega? Labda wanapenda kutafuna nta na baadae kutengenezea mishumaa au vitu vingine. Hivyo hatutataka kubuni kifaa cha kukamua asali, ila tutataka tufanye utaratibu wa kukata asali kwa usafi na kuifungasha kwa kuuza.
Au labda baada ya kuzungumza na wafugaji nyuki unagundua kuwa wangependa waweze kutumia tena masega ili nyuki wasihitaji kutengeneza tena masega mengine. Hivyo ungebuni kifaa cha kutoa asali bila kuharibu sega.

Kwa kawaida unaweza kuwa na njia nne au tano za kuunda tatizo. Fikiria kuhusu namna kadhaa tofauti za kuunda tatizo kisha ziandike hapa.

Mti wa Muundo wa Tatizo

Mti wa muundo wa tatizo ni njia ya kuvumbua muundo na kupata muundo mwingine. Mti huu unasaidia sana hasa unapokuwa na angalau hatua tatu ambazo ni shina, matawi na majani. Mti huu unatumika ukiwa juu chini.

Mfano; unawezaje kuongeza mavuno ya asali kwa mfugaji mdogo? Mti huu utakusaidia kujua njia zipi zitumike na pia ukumbuke kuwa sio unajaribu kuzalisha uvumbuzi, bali unazalisha njia nyingi za kujua tatizo. Matatizo haya yanaweza kujionyesha kwa njia hasi ama chanya. 

Mfano, unaweza kusema sega liwe imara ama sega lichukue muda mfupi kuwa tayari. Unapozidi kwenda hatua moja hadi nyingine, utakuwa ukijiuliza mwenyewe utafanyaje. Mti wako unapoanza kupata sura ya mti, utaweza kuangalia upya matawi na majani kuhakikisha kila elezo linaendana na jingine au pengine unahitaji kuweka tawi jingine. 
Tumia mifano hiyo kukuongoza alafu tengeneza mti ya muundo wa tatizo kwa miradi yako.

3.MAHITAJI YA USANIFU
Sasa una ufahamu juu ya uwezo wa mradinow that u have an idea of the scope of your project  wako ni muhimu ukabainisha mahitaji ya watumiaji na kuyabadili kwenda kwenye mahitaji maalum ya usanifu. Anza kwa kuandaa orodha ya mahitaji ya watumiaji/wateja. Inawepozekana jaribu kupata taarifa moja kwa moja kutoka kwa watu watakaotumia bidhaa yako. Kama haiwezekani, tafuta baadhi ya watu ambao wana uelewa kuhusu mada husika upate mchango wao. Weka pamoja mawazo yanayofanana katika kundi na utengeneze orodha ya mahitaji ya wateja.

Mara upatapo orodha ya mahitaji ya wateja, unapaswa kuwa na hakika kwamba umekidhi mahitaji hayo. Kwanza amua ni kipi cha kupima, kisha amua ni jinsi gani utapima, na mwisho amua juu ya makadirio ya viwango vinavyokubalika. Ni muhimu kuwa na makadirio kwa sababu ni vizuri kila wakati kufanya m-badala katika ubunifu, na itakuwezesha kufanya maboresho makubwa kwenye eneo moja kuafikiana na lingine. Jedwali lililo hapa chini linaonyesha mfano wa orodha ya mahitaji ya ubunifu kwa kifaa cha kukamulia asali.
	Mahitaji ya mteja
	Utapima nini
	Namna ya kupima (kizio)
	Kiwango kizuri
	Kiwango kizuri zaidi

	Urahisi/upatikanaji 
	Muda wa kuiandaa/kuifunga
	Dakika 
	< dk 15
	                     < dk 5

	
	Muda wa kusafisha
	Dakika
	< dk 30
	                    < dk 15

	Kuumudu 
	Gharama ya kifaa
	Shilingi 
	Sh. 250,000
	             < Sh. 100,000

	
	Gharama za uendeshaji
	Shilingi /kilo ya asali
	< Sh. 15.000/kg
	            < Sh. 5,000/kg

	Inatoa asali ya kiwango bora
	Mabaki ya kwenye asali 
	 Idadi ya chembechembe >0.5 mm/100ml
	< 5
	< 1

	
	Kiwango cha maji kilichopo
	Asilimia ya maji
	< 20%
	< 10%

	
	Kiwango kidogo cha sukari iliyoharibika
	Muda ambao imewekwa kwenye halijoto > 35C
	< dk 30
	0

	Nguvu za binadamu
	Nguvu inayohitajika


	Watt
	< 100W
	< 50W

	Usalama 
	Ncha kali zilizojitokeza nje
	Idadi
	0
	0

	
	Mwendo kasi wa sehemu zinazotemba zilizojitokeza nje
	m/sek
	< .2m/sek
	< .1m/sek


CHATI YA MAHITAJI YA USANIFU
	Mahitaji ya mteja
	Utapima nini
	Namna ya kupima (kizio)
	Kiwango kizuri
	Kiwango kizuri zaidi

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	


 AWAMU YA PILI : MAWAZO YA UBUNIFU

· Kuzalisha mawazo

· Kuchanganua mawazo na majaribio ya awali

· Tathmini ya dhana

· Usanifu wa kina

Malengo ya awamu ya pili: 
 Awamu yapili hii inamsaidia mshiriki kuanza kufikiri njia mbalimbali za kuweza kusaidia katika tatizo husika na kuamua ni njia ipi nzuri ya kutatua tatizo hilo.

Sura 2: Dhana

Sasa tatizo lako la ubunifu limeshafafanuliwa vizuri na mahitaji yameshapangwa, ni wakati wa kuzingatia juu ya dhana ya ufumbuzi wa tatizo.

Pale ambapo kunakuwa na ufumbuzi wa tatizo lako au linalofanana na hilo kuna aina tatu za dhana za kisanifu ambazo unaweza kutengeneza: usanifu vipimo/ scaled design, usanifu mwendelezo, evolutionary design, or revolution designs usanifu wa kimapinduzi. Usanifu vipimo unatokana na ubunifu ambao ulikuwepo awali ambao ulifanya kazi vizuri na unahitaji tu kufanyiwa vipimo kwa ajili ya matumizi yako. Usanifu mwendelezo unaweza kuundwa  pale ambapo ubunifu uliopo ni mzuri isipokuwa maboresho muhimu yanafayika. Usanifu mapinduzi ni uelekeo mpya kabisa wa kutaka kutimiza kazi ile ile ambayo ubunifu uliopo unafanya ila katika ubora wa hali ya juu zaidi. Njia zote hizi tatu zinaweza kuwa na matokea mazuri. Kwa hakika usanifu wako wa mwisho bila shaka utakuwa ni muunganiko wa njia zote.

Anza kwa kuzalisha mawazo yako binafsi ( unaweza kuwa ulishafanya hivi kidogo wakati ulipokuwa unafanya utafiti namna ya kulifafanua tatizo). Jaribu kufikiria njia nyingi tofauti kadri uwezavyo za kutatua tatizo. Hakikisha hauegemei kwenye uelekeo/njia  moja tu. Tumia michoro na maelezo kwenye daftari lako kuweka kumbukumbu ya dhana zako. Hakikisha unatumia michoro mikubwa, yenye majina/lebo ili wengine waweze kuielewa. Baadhi ya dhana zitakuwa katika kiwango cha mfumo na dhana nyingine kwa undani/kina zaidi.Fuatiliaji mawazo yako yote na hakikisha kuwa Unayaandika katika daftari. 

Michoro hapo chini inaonyesha mifano mbalimbali ya ukamuaji wa asali

Mazoezi 2

1. La kuthamini mawazo ya wengine

2. La kuzalisha mawazo mbalimbali

UCHAMBUZI NA MAJARIBIO
Sasa umeshapanga mawazozako unahitaji kuanza mchakato wa kuchagua njia yenye mwelekeo bora kuliko nyingine. Ni vizuri kujifunza zaidi kuhusu kila chaguo ili kufanya maamuzi. Pitia kila njia na ufikiri mambo ya msingi unayohitajika kuyafahamu ili uweze kutathimini kwa ufanisi. Fikiria kuhusu majaribio mepesi au mahesabu ambayo unaweza kufanya kupata taarifa hizi iwapo haiwezekani kwa kufanya utafiti wa ziada.

Buni taratibu za kufanya jaribio na ufanye majaribio kupata taarifa ambayo unahitaji. Katika hatua hii inakupasa kwenda upesi, tengeneza vitu vya bandia ambavyo ni vya haraka na rahisi ambavyo vitakupatia matokeo unayoyataka. Usipoteze muda kwenye wazo linalochanganya wala usihangaikie sana undani, pata tu taarifa/maelezo ambayo unahitaji ili kuona kama dhana moja ni nzuri zaidi ya nyingine.

Kwa mfano, jaribio  la kusokota  katika picha hapo chini limefanywa ili kuona ni kiasi gani cha asali kinatoka kwa mkandamizo wa kusokota. Ni rahisi kuweka pamoja na nyenzo kadhaa na uangalie kama jaribio la kina zaidi linahitajika.

Bernard PIcha

TATHMINI YA DHANA

Hatua inayofuata ni kuchagua ni lipi kati ya dhana/mawazo yako mengi ambalo utaliwekea umakini zaidi kwa ajili ya ufumbuzi wa ubunifu wako. Aghalabu ni vigumu kufanya hili kwa kuwa dhana huwa na sifa za kuweza kujitosheleza na utakuta pia kila mjumbe katika timu ana dhana yake peke yake anayopenda zaidi. Ni muhimu kuamua bila upendeleo kadri iwezekanavyo. Kufanya hili unatakiwa kuunganisha dhana zako mbalimbali katika bunifu ambazo utaweza kuzilinganisha. Unaweza kuamua kuweka pamoja katika kundi dhana zinazoelekeana na kutafutia suluhisho moja. Jaribu kupambanua ili kupata dhana tatu hadi tano, ambapo kila moja inaweza kujumuisha mawazo ya dhana yako ya awali.

MCHANGANUO WA CHATI YA PUGH
Hii ni zana/chombo ambacho kinasaidia kutathmini dhana kwa kupanga orodha ya sifa za kuamua kila dhana kulingana na kigezo binafsi. Hii inasaidia kuunda mchakato mzuri wa kuchagua usio na upendeleo na wenye muundo mzuri. Dhana  moja inachaguliwa kama maelezo (datum)au wazo ambalo litatumika kulinganishia  dhana nyingine. Ni vizuri kuchagua dhana ambayo ni rahisi kama yalivyo maelezo (datum) kwa kuwa itakwa rahisi kufanya mlinganisho kuliko kama ungechagua moja kati ya dhana yako  iliyo ngumu zaidi. Wakati mwingine maelezo(datum)  ni utatuzi uliopo tayari. Rejea tena orodha yako ya mahitaji ya ubunifu ili kung’amua vigezo na sifa   utakazotumia kufanya maamuzi ya kile kinachoweza kuwa ufumbuzi. Ni muhimu vigezo vingi vikawa ni maalum kwa mradi wako. Kila kitu kinapaswa kuwa salama, cha kuaminika na rahisi, fikiria sifa ambazo zinaweza kutumika katika mradi wako haswa. Kwa mfano kifaa cha kukamulia asali, vigezo vinaweza kuwa kutoa nta kwenye asali au haja ya kuiendeleza/kuchakachua asali baada ya kutumia kifaa hicho. Gawa vigezo vyako katika makundi: vigezo vya jumla, ambavyo ni kwa usanifu wowote mzuri; na vigezo maalum ambavyo vitatumika hasa katika mradi wako. Kufikia mwisho unapaswa kuwa na vigezo kama kumi ambavyo utatumia kufanya tathmini ya chaguzi zako. Kama una vigezo vingine vingi zaidi ya hivi, basi  kigezo kimojawapo kinabeba uzito wa kutosha kufanya tofauti; kama unavyo vichache basi maamuzi yako yanaweza yasiwe na taarifa ya kutosha.

Kwa kila kigezo, amua kama uchaguzi unaoutathmini ni ule ule (0), mzuri zaidi (+), au mbaya zaidi (-) kuliko maelezo yako. Hesabu matokeo kwa kila kigezo na uamue dhana ipi ni bora zaidi. Unaweza kutaka kupima baadhi ya vigezo vyako kwa uzito zaidi (kwa mfano, usalama unaweza kuwa kigezo muhimu zaidi kuliko kigezo cha urahisi wake wa kuchukulika wakati unafanya tathmini dhana yako, na kisha unaweza kuchagua kukipa uzito mara mbili zaidi kigezo hicho).Wakati unafanya maamuzi unapaswa kuwa makini zaidi kwa kile kigezo maalum. Unaweza kukuta pia unapofanya uchaguzi wako wa mwisho utachagua sifa toka katika chaguzi tofauti tofauti na kuziweka pamoja kufanya usanifu wa mwisho; hatahivyo kama utafanya hivi  unapaswa kuwa makini usifanye ubunifu wako kuwa mgumu.

	
	Vigezo 
	Mgandamizo

wa wenzo
	Magurudumu
	Athari
	Mzunguko

	Maalum 
	Matokeo/zao
	0
	+
	+
	-

	
	Ubora wa asali
	0
	0
	-
	0

	
	Iliyotoka/yield  (x2)
	0 (x2)
	+ (x2)
	- (x2)
	+ (x2)

	
	Baada ya kutengenezwa/kufanyia mchakato/after processing
	0
	0
	-
	+

	
	Nguvu inayohitajika
	0
	+
	-
	+

	
	Urahisi wa kusafisha
	0
	+
	0
	0

	Vya jumla
	Urahisi wa kutumia
	0
	0
	+
	0

	
	Usalama 
	0
	0
	-
	+

	
	Urahisi/wepesi
	0
	-
	0
	-

	
	Gharama (x2)
	0
	-
	+
	-

	
	Jumla 
	0
	+3
	-3
	+2


Pugh chati yako….

 AWAMU YA TATU : UTEKELEZAJI

· Uundaji wa teknolojia

· Tathmini na Majaribio ya teknolojia

· Maoni ya watumiaji

Malengo ya awamu ya tatu:  Awamu ya tatu mshiriki ataelewa namna ya kutengeneza kifaa cha kuondoa tatizo, kujaribu kifaa hicho yeye mwenyewe na kushirikisha watu wengine kujaribu kifaa hicho na kupata maoni kuhusu kifaa husika.

AWAMU YA 3: UTEKELEZAJI 

1.UCHAMBUZI NA MAJARIBIO

Sasa umeshachagua dhana ya mwisho, ni muhimu kuwa na hakika kwamba mifumo midogomidogo muhimu ya mfumo mkubwa itatenda kazi ipasavyo. Katika matukio mengi, utendaji wake unaweza kukisiwa kabla kwa kukokotoa, na katika matukio mengine majaribio yatahitajika. Matayarisho ya jaribio yanaweza kulandana kwa karibu na ya kifaa cha mfano ulichokitazamia, au inaweza kuwa jaribio katika mabara ya jadi’traditional laboratory experiment’. Chaguo litategemea taarifa inayohitajika na vitendea kazi vilivyopo. Majaribio haya yatakuwa  makini na sahihi kuliko yale ambayo uliyafanya wakati ulipokuwa unafanya mchakato wa kutahmini dhana yako kwa kuwa yataathiri usanifu wa mwisho wa bidhaa yako. Fikiria kuhusu kile unachohitaji kufahamu kwa kila mfumo, panga na kufanya majaribio muhimu, kifaa cha mfano’Prototype’ au mchanganuo.

2.USANIFU WA KINA

Mara majaribio yanapokuwa yameonyesha ni namna gani mifumo midogomidogo itakavyofanya kazi, ni muhimu kushughulikia kwa undani sasa kifaa cha mfano ambacho kitafanya kazi. Hii itakuwa tofauti sana kutoka mradi mmoja hadi mwingine lakini itahusisha mambo kama; vipimo na ustahimilivu, uchaguzi wa malighafi/nyenzo, (kinematic of assemblies and sub assemblies) kuunganisha vifaa vikubwa na vile vidogo/, na hesabu ya mahitaji ya nishati na nguvu. Kila sehemu ya mradi wako inapaswa kusanifiwa kukidhi azma yake. Mpango wako wa kwanza  hautakuwa ndio wa mwisho; mchujo wa kila mara unawezekana mpaka pale utakapoishiwa muda, ila tofauti ya ubora tangu mpango wako wa kwanza hadi wa mwisho inaweza kuwa kubwa mno.

Kwa kuzingatia fikra zote hizi, anza mchakato wa kutengeneza michoro ya kiufundi ya ubunifu uliopendekeza’proposed design’. Michoro mizuri itahakikisha kuwa wana timu wenzako wamekubaliana  kinaganaga juu ya usanifu na mafundi sanifu na wasaidizi wao wanaweza kutengeneza sehemu unazozihitaji kwa usahihi. Pale ambapo inawezekana unapaswa kutumia malighafi ambazo zinapatikana katika mazingira ya kawaida na unayoweza kumudu kupata ambayo hayahitaji kutengenezwa maalum kwa ajili hiyo.

Jambo lingine muhimu la kuzingatia wakati unachambua kwa undani ni kuwaza kuhusu namna ambayo kifaa chako kinaweza kuharibika. Kitaharibika; vifaa vyote huharibika; unapaswa kuwa na hakika kwamba kifaa chako kitaharibika katika njia iliyo salama, na katika hali ambayo kitafaa kurekebisha. Tazama kwa makini usanifu wako kung’amua sehemu ambazo ni aghalabu zaidi kuharibika na uwaze ni wapi panahitaji kuzuiwa na ni wapi unaweza ukaacha katika muundo wa kuharibika. Jaribu kubuni kifaa ambacho kama ni kuharibika kitaharibika katika hali ya usalama na rahisi zaidi kurekebisha.

3.UUNDAJI/UTENGENEZAJI
Sasa ni wakati wa kugeuza mawazo yako katika uhalisia – kwa kawaida mtu huanza kwa kuunda mfano wa kifaa ambacho kitathibitisha dhana. Mfano huo unaweza kuwa hovyo hovyo, unachotaka tu kufahamu ni kama wazo lako litafaa utakapounganisha vifaa pamoja. Kadri unavyorudia mzunguko wa usanifu wako, utachuja zaidi dhana zako na vifaa vile ulivyotengeneza vya mfano.

Pale inapowezekana tumia vifaa ambavyo havitumiki tena/haviuzwi kama vinakidhi mahitaji yako na sio ghali. Unaweza pia kuokoa muda mwingi kwa kutumia baadhi ya sehemu ya vifaa au mfumo mzima wa vifaa vilivyokuwepo tayari kutoka katika toleo la awali la vifaa hivyo. Kwa vifaa vingi vya mfano sehemu nyingi za kifaa hicho hutengenezwa pekee pekee na vinaweza visitengenezwe kwa kufanana, au kwa malighafi inayofanana kama bidhaa ya mwisho, ila kadri unavyozidi kukaribia usanifu wako wa mwisho, utatumia malighafi/nyenzo na njia ambazo zinakaribiana na zile zitakazotumika katika mchakato wa utengenezaji wa mwisho.

Mpangilio makini wa hatua hii ya uundaji/utengenezaji utaokoa muda wako wa thamani, utazuia kusubiri kusiko kwa lazima malighafi au nyenzo na kupunguza msongo wa mawazo wa dakika za mwisho za kazi ngumu. Tengeneza mpango kazi ili wewe na wana timu wenzako muweze kufanya kazi inayofaa kwa pamoja kwa ufanisi.

JARIBIO LA MWISHO NA TATHMINI

Mara utakapokuwa umeshatengeneza kifaa cha mfano ni muhimu kukijaribu kuona kama kinafanya kazi kilivyopaswa kufanya. Sasa ni wakati wa kurejea nyuma kwenye mahitaji ya usanifu uliyoainisha katika hatua za awali za mchakato wa ubunifu na kuthibitisha kwamba kifaa kinatosheleza mahitaji. Panga mbinu za kupima uwezo wa utendaji wa kifaa chako kwa kila mahitaji yako ya usanifu uliyoandaa. Kama sehemu ya zoezi hili, fikiria namna ambavyo kifaa chako kinaweza kuboreshwa. Je kuna njia ambazo unaweza kufanya kiwe bei rahisi, kifanye kazi upesi na vizuri zaidi? Jaribu kupunguza sehemu zinazozidi au kupunguza malighafi/nyenzo. Je ni rahisi kadri inavyowezekana?

MAJIBU/ MAONI  TOKA KWA MTUMIAJI

Sio tu kwamba inapaswa kujaribu utendaji wa kiufundi wa kifaa bali pia vipengele vya kibinadamu; utumikaji wake na hali ya ergonomics. Wape watu wajaribu kifaa chako na wakupe maoni. Pale inapowezekana acha wale watumiaji halisi wajaribu kifaa, kama sio haiwezikani jaribu kutafuta watu wenye historia ya mazingira inayokaribia kabisa kufanana nao. Acha watumiaji watumie kifaa chako bila maelekezo au mwongozo kadri iwezekanavyo, na uchanganue muingiliano wao. Unaweza  kujifunza ni namna gani kifaa kinaeleweka kwa urahisi na/ au kilivyo salama kutumia.

Tumia taarifa ulizokusanya katika hatua hii kuandaa safari inayofuata katika mzunguko wa usanifu. Zingatia kufanya marejeo ya mahitaji ya usanifu na dhana halisi na kiwango/thamani uliyotamani. Tambua vifaa vidogovidogo ambavyo vinahitaji kubuniwa tena, na ainisha malengo na namna mradi utasonga mbele. Mara zote ni muhimu kupitia mzunguko mara kadhaa ili kufanyia mchujo usanifu wako na kupata ufumbuzi ulio rahisi, wa gharama ndogo na mzuri.

Maoni ya mtumiaji 

Hongera

Umeshamaliza mzunguko mmoja wa ubunifu!

HITIMISHO:

Kwa kufuatilia maelezo ya kitini hiki utaweza kutengeneza technolojia ambazo zitakusaidia wewe na jamii nzima inayokuzunguka katika kurahisisha kazi za kila siku , kuokoa muda ,gharama na  kukuongezea kipato zaidi kwa kuuza technolojia yako.

